
BOSNA I HERCEGOVINA 
FEDERACIJA BOSNE I HERCEGOVINE 
SREDNJOBOSANSKI KANTON/KANTON SREDIŠNJA BOSNA 
 
KANTONALNI SUD U NOVOM TRAVNIKU 
Broj: 06 0 Dn 014464 20 Pž 
Novi Travnik, 14.09.2022. godine 
 
 
Kantonalni sud u Novom Travniku, u vijeću sastavljenom od sudija Alme Islamović, 
kao predsjednice vijeća, Nijaza Krnjić i Stane Imamović, kao članova vijeća, u 
zemljišnoknjižnom predmetu, a na prijedlog Preduzeća šumarstva i prerade drveta 
„Šels-Travnik“ Travnik za uknjižbu prava raspolaganja i korištenja na nekretninama u 
zk. ul. broj: 1835, 1858 i 2173  k.o. ..., odlučujući o žalbi Ć. E. iz S., ulica ..., 
izjavljenoj protiv rješenja Općinskog suda u Travniku, Zemljišnoknjižnog ureda broj: 
Dn. br. 912/98 od 15.10.1998. godine, u sjednici vijeća održanoj dana  14.09.2022. 
godine, donio je slijedeće: 
 
 
 

RJEŠENJE 
 
Žalba  se odbacuje kao nedopuštena. 
 
 

   Obrazloženje 
 
 
Rješenjem prvostepenog suda na osnovu rješenja o registraciji Višeg suda u Zenici 
od 18.07.1995. godine broj: U/I-305/95, te zaključka Općine Travnik od 05.04.1997. 
godine broj: 10-01-84/97 određuje se: otpis k.č. broj 2/103, broj: 2/666, broj: 2/667, 
broj:2/688, broj: 2/689, broj: 2/690 i broj: 2/691 iz A lista zk. ul. Broj 1835 k.o. ... , 
otpis k.č. broj: 2/102 i 2/561 iz A lista zk. ul. 2173 k.o. iste i sve pripis u A list zk. ul. 
broj:  1858 iste k.o. sa parcelama kč. broj: 2/100 i 2/833 nekretnina Društvene 
svojine dosadašnjeg prava raspolaganja i korištenja Šip „Sebešić“ Travnik te 
uknjižba istog prava u zk. ul. broj: 1858 k.o. ..., u korist: Preduzeća šumarstva i 
prerade drveta „Šels-Travnik“ Travnik sa: 1/1. 
 
Protiv navedenog rješenja žalbu je blagovremeno izjavio Ć. E.iz S. zbog pogrešno 
utvrđenog činjeničnog stanja i pogrešne primjene materijalnog prava sa prijedlogom 
da se ukine prvostepeno rješenje i odbije prijedlog Preduzeća Šels- Travnik za upis 
prava korištenja na predmetnim nekretninama. 
 
Nije bilo odgovora na žalbu. 
 
Nakon što je ispitao rješenje prvostepenog suda u granicama navoda iz žalbe i po 
službenoj dužnosti shodno odredbama člana 221. i člana 236. Zakona o parničnom 
postupku Federacije BiH („Službene novine Federacije BiH“, broj: 53/03, 73/05, 
19/06 i 98/15), ovaj sud je odlučio kao u izreci iz slijedećih razloga: 

Žalba  nije dopuštena. 
 
Iz stanja spisa predmeta proizilazi da je prvostepeni sud ožalbenim rješenjem na 
osnovu rješenja o registraciji Višeg suda u Zenici od 18.07.1995. godine, te 
zaključka Općine Travnik od 05.04.1997. godine odredio otpis predmetnih parcela iz 
navedenih zk.ul., te prepis istih u A list zk.ul. broj:1858 nekretnina društvene svojine 
dosadašnjeg prava raspolaganja i korištenja ŠIP „Sebešić“ Travnik, te uknjižbu istog 
prava u zk.ul. broj: 1858 k.o. ..., u korist Preduzeća šumarstva i prerade drveta „Šels-
Travnik“ Travnik sa dijelom 1/1. Protiv navedenog rješenja žalbu je izjavio Ć. E.iz S. 
zbog pogrešno utvrđenog činjeničnog stanja i pogrešne primjene materijalnog prava, 
sa prijedlogom da se prvostepeno rješenje ukine i odbije prijedlog preduzeća Šels -
Travnik za upis prava korištenja na  predmetnim nekretninama. Odlučujući o žalbi 
žalioca ovaj sud je donio odluku kojom se žalba odbacuje kao nedopuštena. 
 
Prema stanju spisa predmeta proizilazi da je prvostepeni sud donio rješenje kojim se 
određuje otpis  predmetnih nekretnina društvene svojine dosadašnjeg prava 
raspolaganja i korištenja ŠIP „Sebešić“ Travnik, te uknjižba istog prava u korist 
Preduzeća šumarstva i prerade drveta „Šels-Travnik“ Travnik. Prema stanovištu 
ovog suda žalilac nije ovlašten za podnošenje žalbe, odnosno podnosilac žalbe nije 
stranka u sporu , odnosno u ovom slučaju nije stranka u ovom zemljišnoknjižnom 
predmetu niti je izvršen otpis a ni prepis predmetnih nekretnina u njenu korist. 
Podnosilac žalbe nije dokazao ni da je sljednik stranaka u ovom zemljišnoknjižnom 
predmetu, jer su stranke u ovom zemljišnoknjižnom predmetu preduzeća i to ŠIP 
„Sebešić“ Travnik“ i Preduzeće šumarstva i prerade drveta „Šels-Travnik“ Travnik, 
kao pravna lica, a žalbu je izjavio E. Ć. kao fizičko lice. Prema članu 213. stav 1. 
Zakona o parničnom postupku neblagovremenu, nepotpunu ili nedopuštenu žalbu 
odbacit će rješenjem prvostepeni sud bez održavanja ročišta, a prema stavu 3. istog 
člana žalba je nedopuštena ako je žalbu podnijela osoba koja nije ovlaštena za 
podnošenje žalbe ili osoba koja se odrekla prava na žalbu ili je odustala od izjavljene 
žalbe, ili ako osoba koja je podnijela žalbu nema pravnog interesa za podnošenje 
žalbe. 
 
Prema članu 225. stav 1. ZPP-a neblagovremenu, nepotpunu ili nedopuštenu žalbu 
odbacit će drugostepeni sud rješenjem, ako to nije učinio prvostepeni sud. Stoga je 
ovaj sud žalbu od žalioca odbacio kao nedopuštenu, jer žalilac nije ovlašten za 
izjavljivanje žalbe. 
 
Zbog svega izloženog, ovaj sud je primjenom odredaba člana 235. stav 1., tačka 1. 
Zakona o parničnom postupku, odbacio žalbu kao nedopuštenu. 
 
 
                                                                                                   Predsjednica vijeća 
                                                                                                     Alma Islamović,sr. 

